
1.    Ընթացիկ իրավիճակը և նախագծի ընդունման անհրաժեշտությունը

Արհեստական բանականության (ԱԲ) ոլորտը տեխնոլոգիական առաջընթացի և տնտեսական զարգացման ռազմավարական ուղղություններից մեկն է։ 
Արհեստական բանականության ոլորտում ներդրումներին խթանելու, ինչպես նաև ներդրողների կողմից իրենց առջև դրված խնդիրները անխոչընդոտ իրականացնելու հանգամանքներով պայմանավորված՝ անհրաժեշտություն է առաջացել ԱԲ ոլորտում ներդրումներ կատարող անձանց համար պարզեցնելու իրենց համար կենսական նշանակության կենտրոննների կառուցման նպատակով իրականացվող շինարարությունների ընթացքը։
Մասնավորապես՝ ներկայումս գործող կարգավորումներով ԱԲ ոլորտի ներկայացուցիչները, հնարավորություն չունեն իրենց կողմից իրականացվող գործունեության կենսական նշանակության  օբյեկտները կառուցելու պարզեցված ընթացակարգերով, որը լրացուցիչ խոչընդոտներ է ստեղծում ներդրողների համար` առաջացնելով ներդրումների համար ոչ գրավիչ միջավայր։
Սույն նախագծի ընդունման անհրաժեշտությունը պայմանավորված է ԱԲ ոլորտի ներկայացուցիչների համար պարզեցված ընթացակարգեր սահմանելու իրենց կենսական նշանակության օբյեկտների կառուցման նպատակով պարզեցված ընթացակարգով շինարարության թույլտվությունների ստացումը կազմակերպելու նկատառումներից ելնելով։



2.    Կարգավորման բնույթը և ակնկալվող արդյունքը
Նախագծով առաջարկվում է քաղաքաշինական փաստաթղթերի պետական համալիր փորձաքննություն իրականացնելիս փորձաքննական եզրակացությունը տրամադրել մինչև կառուցվող Օբյեկտի շինարարության` շրջակա միջավայրի վրա ազդեցության գնահատման փորձաքննության ավարտը, ինչը թույլ կտա առավել սեղմ ժամկետներում և ավելի պարզեցված կարգով խթանելու Հայաստանի Հանրապետությունում Արհեստական բանականության տվյալների կենտրոնների կառուցմանը: Ակնկալվում է, որ հնարավոր բոլոր ներդրումներն` ուղղված ՀՀ տնտեսության մեջ ռազմավարական նշանակություն ունեցող բարձր տեխնոլոգիաների ստեղծմանն ու զարգացմանը, իրականացվեն հնարավորինս պարզեցված և արագացված:
3.   Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
 4․ Պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման վերաբերյալ
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:
5.   Կապը ռազմավարական փաստաթղթերի հետ
Նախագիծը բխում է ՀՀ Կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի «թվայնացում» բաժնի դրույթներից: Այն է՝ թվային արդիական միջավայրի ստեղծումը ռազմավարական նշանակություն ունի Հայաստանի համար, քանի որ այն համարվում է կառավարման, արտադրության, առաջխաղացման արդյունավետ գործիք:
